
GOUVÈNÈ CUOMO SALYE NINE PIN CIDER WORKS NAN ALBANY KÒM 
PREMYE SIDRI AGRIKÒL LISANSYE NAN ETA NEW YORK 

 

Nouvo Pèmi Gouvènè a Vote a Parèy ak Pèmi ki Egziste deja yo pou Etablisman Diven, Brasri 

ak Distiri 
 

Gouvènè Andrew M. Cuomo jodi a te anonse Nine Pin Cider Works, yon konpayi sid atizanal 

kap pwodi sid brit apati pòm ki soti nan Capital District ak Hudson Valley, fèk vini premye sidri 

agrikòl lisansye nan Eta New York. Nan mwa oktòb 2013, Gouvènè Cuomo te vote lwa ki tabli 

yon nouvo pèmi pou sidri agrikòl ogmante opòtinite pou sektè agrikòl sa kap devlope. Nouvo 

lwa a te rantre anvigè nan dat 15 janvye. Nine Pin Cider Works te aplike nan dat 21 janvye epi 

State Liquor Authority (SLA) te bay pèmi an 22 jou apre. 

 

“Nouvo lwa ki bay pèmi pou sidri agrikòl mwen te vote lane pase a deja ap jwe yon wòl 

potomitan nan sipòte devlopman biznis lokal atravè eta a,” te deklare Gouvènè Cuomo. “Grasa 

rekonesans li kòm premye sidri lisansye New York, Nine Pin Cider Works se yon temwayaj sou 

jan Eta a ap kreye nouvo opòtinite ekonomik, devlope endistri lokal epi kreye pwodi nivo 

mondyal.” 

 

Se fanmi del Peral nan Albany kap jere Nine Pin Cider Works. Pwodi konpayi a gen yon gou 

rafrechisan ak rich grasa fwi fre li itilize, tankou pòm ki pouse nan fèm fanmi del Peral la. Nan 

lane 2013, Alejandro del Peral te pèfeksyone pwòp melanj sid pa li ki te ranpòte yon meday ò 

nan Great Lakes International Cider & Perry Competition. Sid li a ki ranpòte pri a, men ki pa pou 

vann, rele Catskill Thunder. 

 

Dapre nouvo lwa a, sid tankou Nine Pin kapab ouvri yon sal degistasyon kote y ap kapab vann 

pwodi yo nan pint, pou pèmè yo jwenn plis benefis finansye pi rapid. Bagay sa te yon siksè 

enpòtan pou fanmi del Peral lè yo te chwazi aplike pou nouvo pèmi a. 

 

“Metòd pou fè sid la reprezante lespri fòmidab kote pòm yo pouse a. Klima Eta New York bay 

pwodiktè pòm yon anviwonman estraòdinè pou plante bon pòm pou fè sid. Se yon onè fòmidab 

pou vin premye sidri lisansye eta a isit nan anba lavil Albany nan kad nouvo Lwa sou Sidri 

Agrikòl yo. Nou bat bravo pou Gouvènè Cuomo pou devouman li pou fè New York ouvri pou 

biznis pwodiktè sid brit tankou Nine Pin,” te deklare Alejandro del Peral, fabrikan sid, Nine Pin 

Cider Works. 

Depi lane 2011, kantite pwodiktè sid brit nan New York ogmante nan 360 pousan, soti senk rive 

23 pwodiktè.  

 

Lwa Gouvènè a te vote nan mwa oktòb 2013 la otorize kreyasyon yon pèmi pou sidri agrikòl yo 

ka fabrike ak vann sid ki fèt ak pwodi ki rekòlte nan Eta New York epi tou retire pou sidri 

agrikòl egzijans pou yo deklare taks sou vant yo. Pou yo jwenn yon pèmi sidri agrikòl, sid brit la 

dwe fèt ak pòm ki pwodi nan Eta New York sèlman epi pa ka gen plis pase 150.000 galon ki 

pwodi chak ane.  

 

Anplis, limit sou kantite alkòl pou sid soti 7 pousan pou pase 8,5 pousan, epi konsa rezoud kapris 

ki genyen nan pwosesis fèmantasyon an. Sa ki pi enpòtan, si yon pwodiktè sid respekte 

definisyon alafwa diven ak sid brit, lwa a pèmèt pwodiktè chwazi si pwodi a pral ale sou mache 

a epi vann kòm diven oubyen sid, sou baz biznis pèsonèl yo ak bezwen maketin yo.  

 

Nouvo sidri agrikòl yo pral gen privilèj anplis pèmi sidri tradisyonèl la, epi yo ka ofri goute ak 

vann pa sèlman sid, men tou byè, diven ak alkòl ki fèt ak pwodi New York yo. Anplis, paske 

sidri agrikòl yo gen posiblite pou yo vann tou pwodi tankou moutad, sòs, konfiti, jele, souvni, 

travay da, atizana ak lòt atik kado, biznis sa yo tankou etablisman diven agrikòl, pral vin adrès 

destinasyon ki pral ankouraje touris vini nan kominote yo.  

 

Jim Allen, Prezidan New York Apple Association, te di konsa, “Sidri agrikòl reprezante yon 

kokenn opòtinite devlopman pou sektè pòm New York epi pral fè sid nou yo enpoze yo nan tout 

peyi a. Lwa a pral ouvri pòt pou yon nouvo kategori kap devlope epi founi plis mache pou pòm 

Eta New York. Mwen felisite Nine Pin Cider Works dèske li se premye nan plizyè sidri agrikòl 

ki gen pou lisansye.”  

 

Prezidan State Liquor Authority, Dennis Rosen, te di konsa, “Nouvo pèmi Sidri Agrikòl la se 

yon lòt egzanp jan administrasyon sa kontinye ap fasilite antreprenè pou yo lanse nouvo biznis 

fabrikasyon pou reponn ak gwo demann ki genyen pou pwodi New York.”  

 

Delege Enterimè Agrikòl Eta a, Richard A. Ball, te di konsa, “Sektè pòm New York te yen youn 

nan pi bon ane li janm genyen nan lane 2013 la epi nouvo pèmi sa, ki te posib grasa Gouvènè 

Cuomo, pral ede sektè a mennen pwodi agrikòl nivo mondyal li yo pi lwen. Nouvo pèmi sa pral 

menm kreye plis pase yon demann pou pòm New York epi konsa pral kreye yon nouvo mache 

pou pwodiktè pòm New York. 

 

Pou aplike pou yon Pèmi Brasri Agrikòl, tanpri ale sou: www.sla.ny.gov.  

